
SINOPSIS KANDUNGAN LAPORAN PSM

Kandungan Laporan Projek perlu mengandungi perkara-perkara berikut :

ABSTRAK (tidak melebihi daripada 1 mukasurat) dalam Bahasa Malaysia dan Inggeris

Kandungan abstrak perlu menggambarkan keseluruhan projek/kajian yang biasanya mengandungi pengenalan ringkas, penyataan masalah, objektif projek, metodologi/kaedah yang digunakan, dan hasil capaian. Gunakan satu atau dua ayat bagi setiap perkara yang dinyatakan tersebut. Bilangan  perenggan yang digunakan adalah SATU sahaja.

Kandungan

Bahagian ini mengandungi senarai isi kandungan beserta muka surat.

Senarai Jadual (jika perlu)

Senarai ini diperlukan jika terdapat jadual yang digunakan dalam penulisan laporan. Tajuk jadual dalam laporan hendaklah ditulis dibahagian atas jadual. 

Senarai Rajah (jika perlu)

Senarai ini diperlukan jika terdapat rajah yang digunakan dalam penulisan laporan. Tajuk rajah dalam laporan hendaklah ditulis dibahagian bawah rajah.

Senarai Singkatan (jika perlu)

Senarai ini diperlukan jika terdapat huruf singkatan yang digunakan dalam penulisan laporan. Oleh itu perkataan penuh yang mewakili singkatan tersebut perlu dinyatakan disini.

Senarai Istilah (jika perlu)

Senarai ini diperlukan jika terdapat istilah yang digunakan dalam penulisan laporan yang memerlukan penerangan yang lebih terperinci. Terjemahan bahasa Inggeris ke Bahasa Malaysia tidak diperlukan.

Senarai Lampiran

Senarai ini perlu ditulis bagi setiap lampiran yang terdapat di akhir laporan.

BAB 1 : Pengenalan Projek

Bab ini menerangkan tentang pengenalan(berkaitan dengan tajuk projek/kajian), matlamat, objektif, skop projek serta latarbelakang masalah secara umum (atau penyataan masalah bagi kes penyelidikan) dan kepentingan projek/kajian. Bab ini turut melaporkan perancangan serta jangkaan hasil bagi projek/kajian yang akan (Projek 1) dilaksanakan atau hasil secara menyeluruh bagi projek/kajian telah (Projek 2) dilaksanakan.

BAB 2 : Kajian Latarbelakang / Kajian Literatur

Bab ini menerangkan tentang kajian yang telah dijalankan oleh pihak lain atau/dan sistem/aplikasi komputer yang sedia ada, berkaitan dengan bidang projek yang sedang dijalankan. Bab ini juga boleh menerangkan tentang teknik/kaedah/peralatan atau teknologi yang akan (Projek 1) atau telah (Projek 2) diambil dalam melaksanakan projek/kajian. Banyak rujukan perlu dibuat dalam bab ini. Rujukan boleh sama ada dari buku, kertas kerja persidangan, artikel jurnal, majalah, tesis atau/dan Internet. Segala sumber rujukan perlu dirakamkan secara jelas dalam teks dan dinyatakan dalam senarai rujukan. Bab ini berkemungkinan boleh terdiri daripada 2 bab yang berlainan.

BAB 3 : Metodologi Pembangunan

Bab ini melaporkan pendekatan dan rangka kerja secara menyeluruh yang diambil dalam pembangunan sistem/aplikasi atau perlaksanaan kajian. Kandungan boleh mengandungi kaedah, teknik atau pendekatan yang hendak (Projek 1) atau telah (Projek 2) digunakan semasa rekabentuk dan implementasi projek/kajian. Bab ini juga boleh menerangkan mengenai justifikasi penggunaan kaedah atau pendekatan tersebut serta keperluan perkakasan dan perisian. Tidak hanya menerangkan fungsi fasa tetapi apa yang sebenarnya dilakukan dalam fasa tersebut.

BAB 4 : Rekabentuk 

Bab ini menerangkan jangkaan atau hasil kerja yang akan (Projek 1) atau telah (Projek 2) dilaksanakan meliputi rekabentuk senibina aplikasi sistem cadangan, rekabentuk antaramuka, rekabentuk pangkalan data, teknik dan algoritma yang berkaitan.  Bab ini turut mengandungi cartalir, DFD, carta struktur, gambarajah kes guna, gambarajah jujukan, gambarajah kelas dan sebagainya bergantung kepada model pembangunan aplikasi yang telah dipilih (berstruktur atau berorientasikan objek). 

BAB 5 : Hasil Projek/Kajian, Implementasi dan Pengujian

Bab ini hanya ditulis dalam Projek II. Ia berkemungkinan melibatkan lebih dari satu bab dan bergantung kepada hasil projek/kajian yang dijalankan. Hasil perlaksanaan projek/kajian dinyatakan dengan terperinci. Dokumen serta bukti ketepatan terhadap hasil projek/kajian perlu disertakan. Jenis dan teknik pengujian serta hasil pengujian perlu dinyatakan. Bagi projek berasaskan penyelidikan, penganalisaan data dan pembangunan model, rumusan terhadap hasil kajian dan analisa perlu dinyatakan dengan terperinci dan sistematik.

BAB 6 : Perbincangan dan Kesimpulan

Bab ini merumuskan secara keseluruhan projek yang telah dilaksanakan, hasil dan pencapaian projek yang telah perolehi serta perancangan dan harapan untuk projek akan datang. Kelemahan, kelebihan dan cadangan pembaikan perlu dinyatakan dengan ringkas dan tepat. Bagi projek 1 bab ini hanya perlu menerangkan tentang kesimpulan keseluruhan lapuran dan kerja yang telah dijalankan serta harapan yang ingin dicapai di akhir projek 2.

Rujukan 

Bahagian ini mengandungi senarai rujukan khusus yang telah digunakan sebagai kutipan dalam penulisan teks laporan projek (bab-bab di atas). Setiap senarai rujukan perlu dipastikan dikod dalam teks laporan. Format penulisan senarai rujukan ini perlu mengikuti format Panduan Menulis Tesis UTM yang terkini.
Bibliografi

Bahagian ini mengandungi senarai rujukan umum yang telah digunakan atau membantu dalam perlaksanakan projek/kajian dan penulisan laporan. Setiap senarai bibliografi tidak perlu dikod dalam teks laporan. Format penulisan senarai bibliografi ini perlu mengikuti format Panduan Menulis Tesis UTM yang terkini.
Lampiran

Bahagian ini mengandungi dokumen-dokumen sokongan dan dokumen terperinci sebagai rujukan lanjutan termasuklah:

- perancangan kerja untuk Projek I dan II (carta Gantt).

- Manual Pengguna Sistem

- Borang-borang berkaitan pembangunan system

- Kertas jawapan soal-selidik untuk tujuan validasi system
PANDUAN PENULISAN PROJEK II

1. Nama dan bilangan bab tidak semestinya mengikut garis panduan di atas tetapi perlu disesuaikan dengan projek atau kajian yang dijalankan.

2. Bilangan mukasurat mestilah tidak melebihi daripada 100 tidak termasuk lampiran

3. Keseluruhan cadangan projek hendaklah dijilid dengan “ring binder” dengan kertas muka tebal berwarna merah jambu.

4. Format muka hadapan cadangan projek (font Times / saiz 18) adalah seperti contoh yang diberi.

5. Laporan berbentuk:


a.  Kertas A4


b.  Font Times bersaiz 12


c.  Langkau satu setengah (1½) baris

6. Untuk ciri-ciri laporan yang tidak dinyatakan di atas, pelajar boleh merujuk kepada Panduan Menulis Tesis UTM.


Sebarang pertanyaan  boleh berhubung dengan: 
1) Dr. Siti Hajar Othman (hajar@utm.my) atau
2) Dr. Zalmiyah Zakaria (zalmiyah@utm.my)

